
異泉銘（並序）

作者：元結　唐

本作品收錄於《全唐文/卷0382》

天寶十三年，春至夏甚旱，秋至冬積雨。西塞西南有迥山，山巔是秋崩坼，有穴出泉。

泉垂流三四百仞，浮江中可望。於戲！陰陽旱雨，時異；以至柔破至堅，事異，以至下

處至高，理異故命斯泉。曰異泉。銘於泉上，其意豈獨旌異而已乎？銘曰？

何故作銘，銘於異泉？為其當不可閼，坼石出焉。何用作銘，銘於異泉？為其當不可下，

窮高流焉。君子之德，顯與晦殊。為此銘者，忘道也歟？

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

